
Дзешчанка 2018
Тэма: Клетка – восьмае цуда свету ў лінгвістычным кантэксце.
Мэта:замацаваць і прывесці ў сістэму набытыя вучнямі веды пра будову і функцыі клеткі; пра напісанні, заснаваныя на фанетычным і марфалагічным прынцыпах.
Задачы: 
- падагульніць,   сістэматызаваць  і замацаваць веды па раздзелах “Клетка – структурна – функцыянальная адзінка жывых арганізмаў” і “Напісанні, заснаваныя на фанетычным і марфалагічным прынцыпах”;
- развіваць у навучэнцаў вобразнае мысленне, уменне параўноўваць, аналізаваць, рабіць вывады, развіваць лагічнае мысленне, мову – слоўнікавы запас біялагічных і філалагічных ведаў;
- выхоўваць самастойнасць, адказнасць, увагу, уменне адстойваць свой пункт гледжання, пачуццё павагі да аднакласнікаў.

Тып урока: урок паўтарэння і абагульнення (творчая лабараторыя)
Абсталяванне: карткі з заданнямі, мультымедыйная прэзентацыя, макет газеты.

Ход урока
І. Арганізацыйны момант. Эмацыянальны настрой на ўрок.
- Добры дзень!
(Прытча)
· Вучыцца можна ў любой рэчы, - гаварыў Настаўнік сваім вучням.- Усё ў гэтым свеце існуе, каб настаўляць нас.
· Чаму ж вучыць нас чыгунка? – спытаў вучань.
· Таму, што, спазніўшыся на момант, ты можаш упусціць усё.
· А тэлеграф?
· Таму, што кожнае наша слова ўлічваецца.
· А тэлефон?
· Усё, што мы гаворым тут, чутна там.

-Якія асацыяцыі ўзніклі, калі вы паслухалі гэту прытчу?
-Ці задумваліся вы над тым, што і рэчы нас вучаць?

ІІ. Актуалізацыя ведаў. Матывацыйны этап.
1.Слова настаўніка.
- Сёння ў нас незвычайны ўрок. Сёння вы не проста вучні Дзешчанскай школы, вы супрацоўнікі рэдакцыі. І ваша задача: выпусціць тэматычную газету да тыдня біялогіі  і паўтарыць веды па раздзелах “Клетка – структурна – функцыянальная адзінка жывых арганізмаў” і “Напісанні, заснаваныя на фанетычным і марфалагічным прынцыпах”.
- Што такое газета?
(Гэта друкаванае перыядычнае выданне, адзін са сродкаў інфармацыі).
- Можа, хто ўспомніць, як называлася першая беларуская газета?
(“Мужыцкая праўда” Кастуся Каліноўскага)
· А якія сучасныя газеты вы ведаеце?
(“Звязда”, “Савецкая Беларусія”, “Мінская праўда”).
· А якая газета выпускаецца ў нашым раёне?
(“Чырвоная зорка”).
2.Выклік інфармацыі. 
Топ-10 прафесійных слоў журналіста:
Афсет – спосаб друку, пры якім фарба з формы для друкавання  паступае спачатку на рызінавы цыліндр, а з яго – на паперу.
Брыфінг – кароткая прэс-канферэнцыя, якая праводзіцца па адным пытанні і адразу пачынаецца з пытанняў журналістаў.
Вёрстка – рэдакціраванне размяшчэння матэрыялаў на паласе або развароце. 
Вычытка – працэс апрацоўкі матэрыялу пасля рэдакціравання. 
Інтэрв’ю – прызначаная для друку, радыё, тэлебачання гутарка з якой-небудзь асобай.
Калонка – пэўная рубрыка, якая належыць канкрэтнаму аўтару.
Нататка –  кароткі запіс або інфармацыя ў друку пра што-небудзь.
Падводка – словы журналіста перад сюжэтам, якія падводзяць слухача або чытача да паведамлення.
Рэдактар –  чалавек, які рэдагуе што-небудзь, спецыяліст па рэдагаванню.
Рэпартаж – інфармацыя па радыё, тэлебачанні, паведамленне ў газеце аб мясцовых здарэннях, падзеях.

· Зараз кожны з вас атрымае лісток кантролю, у які вы будзеце заносіць свае дасягненні ў кожным аддзеле. 
Лісток кантролю

3.Арфаграфічная хвілінка.
 Пер…дычны, інфарма…ыйны, журнал…ст, час…піс, газ…та, кар…спанд…нт, камунікац…я, р…парц…р, р…дактар, к…нсультант, перакла…чык, в…рстальшчык, мікраб…логія, б…ніка, бакт…рыя, арганізме…ы, ц…таплазма, хл…рапласты, ф…тасінтэ…, эўкар…ты.

(Перыядычны, інфармацыйны, журналіст, часопіс, газета, карэспандэнт, камунікацыя, рэпарцёр, рэдактар, кансультант, перакладчык, вярстальшчык, мікрабіялогія, біёніка, бактэрыя, арганізменны, цытаплазма, хларапласты, фотасінтэз, эўкарыёты).
(Узаемаправерка)
ІІІ. Інфармацыйна-пошукавы  этап.
1.Уступнае слова.
- Сёння мы з вамі працуем у рэдакцыі газеты “Восьмае цуда свету – клетка”. Зараз мы пачнем работу ў аддзелах. Ролю рэдактара газеты мы бяром на сябе, а ў астатніх аддзелах будзеце працаваць вы.
І так, прыступаем да работы.

2.Работа ў творчай лабараторыі.
- Адпраўляемся на працу ў аддзел сакратарыята. 
Уявіце сабе, што тэрмінова патэлефанавалі ў рэдакцыю і папрасілі падрыхтаваць тэкст-віншаванне для пераможцы раённай алімпіяды па біялогіі Садавой Святланы, вучаніцы 9 класа, якая атрымала дыплом ІІ  ступені, і пераможцы конкурсу даследчых работ сярод малодшых школьнікаў Семяніхіна Арцёма, вучня 4 класа, які атрымаў дыплом І ступені. 
Ваша задача: скласці тэкст-віншаванне. Будзе ўлічвацца ваша граматнасць, арыгінальнасць.
Клішэ “Тэкст-віншаванне”
Адрасат (каму)_______________________________________________
Віншавальная частка
____________________________________________________________
____________________________________________________________
____________________________________________________________
[bookmark: _GoBack]Пажадальная частка
____________________________________________________________
____________________________________________________________
____________________________________________________________
Адрасант (ад каго)____________________________________________

· Ну а зараз мы заслухаем тэксты-віншаванні, якія ў вас атрымаліся.
(Заслухоўванне тэкстаў).

· Далей накіруемся  ў аддзел  інфармацыі.
Заданне: паступіла інфармацыя ў аддзел. Яе неабходна адкарэкціраваць: уставіць прапушчаныя словы і літары  і  расставіць знакі прыпынку. 
В...с…мае цуда свету!
Кл…тка    самастойная ж…вая сістэма. Яна валодае  (у,ў)сімі прыкметамі характ…рнымі для  (__________) арганізмаў. Кл…тка з…яўляе…а (___________) структурнай (___________)(у,ў)сяго ж…вога. Кл…ткі раслін грыбоў і жыв…л звычайна адр…зніваю…а паміж сабой па (__________), (_________) і (________). Але (у,ў)се яны падобныя па гало(у,ў)ных прынцыпах жыцц…дзейнасці (_____________), (_______) і (___________). Структуры, якія прысутнічаюць у кожнай кл…(т,ц)цы і адказваюць за прац…сы, якія адбываю…а ў ёй называюцца (___________). Гал…(у,ў)ная спа…чынная інфармацыя сканцэнтравана (у,ў) кл…тачным (______), яна заключана (у,ў) структуры гіган…кай мал…кулы (_____). Любая кл…тка акружана  (___________)  якая а…дзяляе яе ад знешняга свету. Кл…тка   дасканалая б….энерг…тычная машына. Яна выпрацо(у,ў)вае эн…ргію неабходную для яе функц….навання (у,ў) такіх арганоідах як (____________) і (_____________). Усе (________) арганізмы складаюцца з кл…так. З адной кл…ткі можа (у,ў)тварыцца н…вы арганізм. Кл…тка    сапраўднае в…с…мае цуда свету!

Восьмае цуда свету!
Клетка - самастойная жывая сістэма. Яна валодае ўсімі прыкметамі, характэрнымі для жывых арганізмаў. Клетка з'яўляецца найменшай структурнай адзінкай усяго жывога. Клеткі раслін, грыбоў і жывёл звычайна адрозніваюцца паміж сабой па будове, памерах і форме. Але ўсе яны падобныя па галоўных прынцыпах жыццядзейнасці: раздражняльнасці, росце і развіццю. Структуры, якія прысутнічаюць у кожнай клетцы і адказваюць за працэсы, якія адбываюцца ў ёй, называюцца арганоіды. Галоўная спадчынная інфармацыя сканцэнтравана ў клетачным ядры, яна заключана ў структуры гіганцкай малекулы ДНК. Любая клетка акружана  мембранай, якая аддзяляе яе ад знешняга свету. Клетка - дасканалая біяэнергетычная машына. Яна выпрацоўвае энергію неабходную для яе функцыянавання ў такіх арганоідах як мітахондрыі і хларапласты. Усе жывыя арганізмы складаюцца з клетак. З адной клеткі можа ўтварыцца новы арганізм. Клетка – сапраўднае восьмае цуда свету!

· Зараз мы заслухаем вынікі вашай работы. 
Адзін з вас растлумачыць нам правілы правапісу і сінтаксісу, а другі – прапушчаныя біялагічныя тэрміны.
· Зараз адпраўляемся  ў аддзел  школьнага жыцця.
Заданне: нашы супрацоўнікі пабывалі ў камандзіроўцы ў школьным музеі бульбы. Цяпер вам неабходна падрыхтаваць да друку тэксты навуковага стылю на тэмы: 
1. “Агульная характарыстыка расліннай клеткі бульбы”
2. “Адрозненне расліннай клеткі бульбы ад жывёльнай клеткі”
3. “Адрозненне расліннай клеткі бульбы ад клеткі грыбоў”
4. “Адрозненне расліннай клеткі бульбы ад бактэрыяльнай клеткі ”
5. “Адрозненне расліннай клеткі бульбы ад клеткі пратыстаў”

· Для таго, каб ваш тэкст адпавядаў навуковаму стылю, давайце ўспомнім яго асноўныя рысы.
(На экране)
Рысы навуковага стылю: лагічнасць, доказнасць, акрэсленасць, лаканічнасць, інфарамацыйная насычанасць, змястоўнасць, маналагічнасць, навуковыя тэрміны, абстрактная лексіка, сказы з прамым парадкам слоў.

· Давайце паслухаем, што ў вас атрымалася. 

ФІЗКУЛЬТХВІЛІНКА
· Мы з вамі плённа папрацавалі, а зараз запрашаем усіх трохі адрпачыць. Мы просім вас падысці да дошкі і сярод шматлікіх навуковых тэрмінаў выбраць тыя, якія выкарыстоўваюцца ў біялогіі і беларускай мове.
Біялагічныя тэрміны: 
Сінтэз
Апаптоз
Гамета
Крысты
Нуклеатыд
Беларуская  мова: 
Прыстаўны
Шыпячы
Галосны
Падоўжаны
Фанетыка
Розныя тэрміны: Нейтрон,  кварк, спектр, аўтакефалія, баскак, віра, карст, марэна, плёс, старыца.

· Наступны аддзел - аддзел  культуры.
Заданне: у аддзел культуры паступіла інфармацыя на рускай мове, а газета ў нас выдаецца на беларускай мове. Вам неабходна перакласці тэкст на беларускую мову, даць яму загаловак і адказаць на пытанні.

Тэкст на рускай мове для перакладу:
В основе структурной организации клетки лежит мембранный принцип строения. Мембрана образована двумя рядами липидов, в которые с наружной и внутренней стороны погружены молекулы белков, многочисленных и разнообразных.
Мембрану называют "крепостной стеной клетки". Однако это справедливо лишь в том смысле, что она защищает и ограничивает ее содержимое. Мембрана представляет собой молекулярное сито, очень мелкое (толщина её в десять тысяч раз меньше толщины волоса). Ее поры напоминают узкие длинные проходы, сделанные в крепостной стене какого-нибудь средневекового города. Кроме того, отверстия в этом сите очень редки. 
На внешней поверхности мембраны размещаются молекулы сахаридов. В клетках животных такой углеводный слой, покрывая всю поверхность плазмолемы, образует надмембранный комплекс – гликокаликс.

1. Якія арганічныя рэчывы ўваходзяць у склад плазмалемы?
2. Якія функцыі выконвае цытаплазматычная мембрана ў клетцы?
3. Дыфузія - гэта від актыўнага транспарту? Растлумачце.
4. Фагацытоз – гэта від эндацытозу?Што такое фагацытоз і пінацытоз?
5.  Пры эндацытозе затрачваецца энергія? Чаму?

Пераклад  тэксту:
У аснове структурнай арганізацыі клеткі ляжыць мембранны прынцып будовы. Мембрана ўтворана двума радамі ліпідаў, у якія з вонкавага і ўнутранага бакоў пагружаны малекулы шматлікіх і разнастайных бялкоў.
Мембрану называюць"умацаванай сцяной клеткі". Аднак гэта справядліва толькі ў тым сэнсе, што яна абараняе і абмяжоўвае яе змесціва. Мембрана ўяўляе сабой малекулярнае сіта, вельмі дробнае (таўшчыня яе ў дзесяць тысяч разоў меншая за таўшчыню воласа). Яе поры нагадваюць вузкія доўгія праходы, зробленыя ў крэпасной сцяне якога-небудзь сярэднявяковага горада. Акрамя таго, адтуліны ў гэтым сіце вельмі рэдкія. 
На знешняй паверхні мембраны размяшчаюцца малекулы цукрыдаў. У клетках жывёл такі вугляводны слой,  які пакрывае ўсю паверхню плазмалемы, утварае надмембранны комплекс – глікакалікс.

-Зараз звярніце ўвагу на экран, праверце самастойна свае пераклады. Ацаніце сябе па беларускай мове.

· Адкажыце, калі ласка, на пытанні да перакладзенага тэксту.
· Здайце свае пераклады.

· Просім вас прайсці ў аддзел пісем.
Заданне: У рэдакцыю прыйшло некалькі пісем. Вам неабходна даць карэктныя, граматныя, правільна аформленыя адказы на лісты чытачоў, выбраць правільнае напісанне і растлумачыць правапіс вялікай літары.
Клішэ:
Шаноўны(паважаны)__________________________________________
Рэдакцыя газеты атрымала ад (В,в)ас ліст і зараз дае адказ на (В,в)аша пытанне:
______________________________________________________________
______________________________________________________________
____________________________________________________________________________________________________________________________
Пытанні: 
1. Клеткі жывых арганізмаў могуць дзяліцца мітозам. Выяўлена, што ў дзённых жывёл максімальная мітатычная актыўнасць клетак назіраецца вечарам, а мінімальная днём. У жывёл, якія вядуць начны лад жыцця, клеткі найбольш інтэнсіўна дзеляцца раніцай. Растлумачце. З чым гэта змязана?

(Пенсіянер з в.(Д,д)зешчанка (М,м)ікалай  (І,і)ванавіч)

2. У ядры клеткі, якая не дзеліцца, ДНК знаходзіцца ў выглядзе тонкіх, доўгіх ніцей храмаціну. Перад дзяленнем храмацін спіралізуецца і ўтварае кампактныя структуры – храмасомы, а пасля дзялення вяртаецца ў зыходнае становішча. Для чаго клеткі праводзяць такія складаныя відазмяненні свайго спадчыннага матэрыялу?

(Жыхарка (Д,д)зешчанскага (С,с)ельскага (С,с)авета (М,м)арыя (П,п)ятроўна)

3. Для чаго патрэбна другое дзяленне меёзу, калі памяншэнне ліку храмасом у 2 разы ўжо адбылося ў выніку першага дзялення?

(Навучэнец (У,у)здзнскага (С,с)ельскагаспадарчага (Л,л)іцэя)  (І,і)ваноў (Д,д)змітрый)

4. Чаму меёз не назіраецца ў арганізмаў, якім не ўласціва палавое размнажэнне?

(Дырэктар (С,с)ельгаспрадпрыемства (А,а)лімп-агра (Л,л)ойка (Ю,ю)рый (В,в)адзімавіч)

5. Як вы думаеце, чаму ў пераважнай большасці ў жыцці жывых арганізмаў асноўным захавальнікам спадчыннай інфармацыі з’яўляецца ДНК, а РНК выконвае толькі дапаможныя функцыі.

((П,п)рэзідэнт (Р,р)эспублікі (Б,б)еларусь (А,а)ляксандр (Р,р)ыгоравіч (Л,л)укашэнка, горад (М.м)інск)

· А зараз мы заслухаем вашы адказы на пытанні і праверым правапіс вялікай літары.

Аддзел  рэкламы (дамашняе заданне).
· А цяпер настаў час праверыць ваша дамашняе заданне. Перад вамі стаяла задача: падрыхтаваць рэкламу пра клетку як восьмае цуда свету ў вершаванай форме па зададзенай рыфме. Рыфму можна было змяніць. Напрыклад:
Дарагі дружа!
Запомні раз і назаўсёды:
Клетка – выдатны цуд прыроды.
Бо ўсе жывыя арганізмы на Зямлі
З асобных клетак складаюцца яны.

(Заслухоўванне вынікаў дамашняга задання)

Фотааддзел
· Калі вы атрымліваеце газету, то на што, у першую чаргу, звяртаеце ўвагу?
·  Правільна, на загалоўкі і фотаздымкі.
·  Вось і мы зараз паспрабуем аздобіць нашу газету фотаздымкамі.

· Мы з вамі адправімся ў падарожжа па эўкарыятычнай клетцы. На сваім шляху вы сустрэнеце шмат розных клетачных структур. Вам трэба будзе пазнаць кожную структуру па апісанні, аднесці  да пэўнай групы і вызначыць яе функцыю. 
1. Гэта самы вялікі арганоід, першым прыцягнуў увагу навукоўцаў. Форма яго, часцей за ўсё бывае шарападобнай, а таксама яйкападобнай, можа быць лопасцевай. Храмацін-найважнейшая частка гэтага арганоіда. Мембрана гэтага арганоіда звязана з комплексам Гольджы і эндаплазматычная сеткай. (Ядро)
2. Вельмі разгалінаваная сістэма пузыркоў, трубачак, канальцаў рознай формы і велічыні. Адрозніваюцца два віды . Першы-шурпатая, якая складаецца з цыстэрнаў і канальчыкаў, паверхня якіх усеяна грануламі (зярняткамі) - рыбасомамі. Другі від - гладкая. (ЭПС)
3. Маюць зменлівую форму, аднак часцей за ўсё гэта гранулы або ніткі. Лік і памеры іх непастаянныя. Гэта залежыць ад таго, якая функцыянальная актыўнасць той ці іншай клеткі. Калі разгледзець электронную мікрафатаграфію, можна заўважыць, што ўнутры ўтвараюцца вырасты (Крысты), высланыя ферментамі. Дзякуючы ім агульная паверхня арганоіда павялічваецца. (Мітахондрыі ) 
4.  Гэты арганоід знаходзіцца паблізу ядра.  Гэта сістэма ўнутрыклетачных мембранных структур: цыстэрнаў і пузыркоў, у якіх назапашваюцца рэчывы, сінтэзаваныя на мемеранах ЭПС. (Комплекс Гольджы)
5. Яны складаюцца з бялку і рыбануклеінавай кіслаты. У электронным мікраскопе выглядаюць як грыбападобныя або круглявыя гранулы. Кожная з іх падзелена на маленькую і вялікую субадзінку з дапамогай жалабка. (Рыбасомы)
6. Яны маюць авальную форму. Падобны на пузыркі, якія адшнуроўваюцца ад комплексу Гольджы і ўтрымліваюць набор стрававальных ферментаў. (Лізасомы)
7. Ён складаецца з двух полых цыліндраў -  цэнтрыёлей. Кожная цэнтрыёль складаецца з 9 трыплетаў мікратрубачак, звязаных спецыяльнымі бялкамі ў адзіную сістэму. Знаходзіцца  каля комплексу Гольджы і ядра. (Клетачны цэнтр)
8. Па форме гэта дыск або шар, які мае дваякавыпуклую форму. Унутры гэтага арганоіда таксама маюцца рыбасомы, ДНК і граны - асаблівыя мембранныя ўтварэнні. Хларафіл знаходзіцца менавіта ў мембранах гран. (Хларапласты)
9. Буйныя мембранныя пузыркі або поласці, запоўненыя пераважна водным змесцівам. Утрымліваюцца пераважна ў раслінных клетках, а ўтвараюцца з пузырападобных расшырэнняў эндаплазматычнай сеткі або з пузыркоў комплексу Гольджы. (Вакуолі)

ІV. Падагульняльна-рэфлексійны этап.
Аддзел  мастацкага  афармлення.
· Так здарылася, што наш мастацкі афарміцель знаходзіцца ў доўгатэрміновай камандзіроўцы.  І мы, рэдактары, узялі на сябе адказнасць падрыхтаваць макет газеты, а вось напоўніць яе матэрыялам неабходна вам.

V. Рэфлексія.
- Назавіце тэму нашага ўрока.
- Якія задачы ставілі перад сабой і ці дасягнулі іх?
- Ацаніце свае веды. Здайце лісткі кантролю і заданні.

VІ. Дамашняе заданне.
Паўтарыць § 15-19 (бел. мова)
Паўтарыць § 10-23 (біялогія)

VІІ. Заключнае слова настаўніка.
· Старажытнагрэчаскі мудрэц Біянт Прыенскі (VІ ст. да н.э.) ратуючыся ад ворагаў, узяў з сабою вельмі мала рэчаў. Нехта папытаўся ў мудраца: “А дзе вашы рэчы?” На што Біянт адказаў: “Усё сваё я нашу з сабой”. У адрозненні ад жыхароў горада, якія імкнуліся ўзяць з сабой як мага больш рэчаў, мудрэц быў перакананы, што сапраўднай каштоўнасцю чалавека з’яўляюцца не рэчы, а інтэлект. Мы спадзяёмся, што сёння на ўроку вы папоўнілі свой  інтэлект новымі ведамі і паспяхова будзеце карыстацца імі ў жыцці.

